
ABSTRAK 

Satu kajian tentang mengenalpasti tahap keperluan latihan telah berjaya dijalankan di 
Kampung Babagon, Penampang. Objektif utama dalam kajian ini iaitu untuk 
mengenalpasti tahap keperluan-keperluan latihan para penanam nanas. Kaedah yang 
digunakan bagi proses pengumpulan maklumat adalah melalui set borang kaji selidik. 
Hasil daripada analisa data diterangkan dalam bentuk graf dan jadual. Kajian 
mendapati bahawa tahap keperluan-keperluan latihan dalam aspek penanaman nanas 
oleh penanam nanas adalah berbeza. Didapati tahap keperluan latihan oleh penanam 
nanas yang paling tinggi adalah dalam aspek 'pengaruhan bunga' diikuti dengan 
'kawalan penyakit', 'penanaman tanaman sampingan', 'pengawalan rumpai', 
'pembajaan', 'penuaian' dan 'pengendalian hasil'. Selain itu, kajian mendapati tahap 
keperluan latihan adalah berbeza mengikut latarbelakang penanam nanas. 
Memandangkan jumlah bilangan penanam nanas di Kampung Babagon adalah kecil, 
pembahagian kepada kumpulan kecil adalah tidak perlu sekiranya satu program latihan 
akan dilaksanakan. Namun begitu, tajuk-tajuk mengikut tahap keperluan latihan perlu 
diutamakan dalam perancangan program latihan. 

A STUDY OF TRAINING NEEDS FOR PLANTING PINEAPPLE IN KAMPUNG 
BABAGON, DISTRICT OF PENAMPANG, SABAH 

ABSTRACT 

A study to identify the level of training needs among pineapple growers were 
successfully conducted in Kampung 8abagon, Penampang. This main objective of this 
study is, to identify the level of training needs in term of pineapple management in the 
Kampung Babagon. Method used in gathering information was through a survey form. 
All the results of data analysis were shown in the form of graphs and tables. Pineapple 
grower shown different perceptions of the level of training needs related to the 
cultivation of pineapple. This study indicated that pineapple growers need trainings in 
the areas of 'flower induction' followed by 'pest and disease control', 'cash crop 
planting', 'weed control', 'fertilization " 'harvesting and post harvest handling'. Since 
the number of pineapple growers in Kampung 8abagon is relatively small, all of the 
growers could be participated a training program conducted. However, the title 
according to the level of training needs should be prioritize in planning a training 
program. 

BABl 

PENDAHULUAN 

1.1 Pengenalan 

Jumlah keluasan tanaman nanas di Negeri Sabah ialah lebih kurang 1,026 hektar pada 

akhir tahun 2008. Keluasan ini berkurang sedikit berbanding pada akhir tahun 2006 

yakni seluas lebih kurang 1,070 hektar. Negeri Sabah telah menghasilkan sebanyak 

16,689 metrik tan buah nanas dalam tahun 2008. (DDA, 2008). Nanas Babagon dari 

Daerah Penampang dan Nanas Gula Batu dari Daerah Beaufort amat digemari oleh 

para penduduk tempatan, para penduduk negeri Sarawak dan para penduduk negara 

Brunei Darussalam. Daerah-daerah utama yang mengeluarkan nanas di negeri Sabah 

ialah Tuaran, Beaufort, dan Penampang. Nanas ditanam secara besar-besaran di 

Daerah Penampang dan Beaufort. Pada masa ini Daerah Penampang merupakan 

daerah utama dalam pengeluaran nanas. 

Berdasarkan Laporan Perangkaan Jabatan Pertanian Negeri Sabah, daJam tahun 

2002, keluasan tanaman nanas di Daerah Penampang ialah lebih kurang 380 hektar. 

Keluasan ini telah meningkat sedikit ke lebih kurang 397 hektar pada tahun 2007 

(DOA, 2007). Daerah Penampang masih merupakan daerah utama dalam penanaman 

nanas. Tanaman nanas mengeluarkan hasil sepanjang tahun tetapi bulan-bulan Mei 

hingga Julai merupakan musim utama. 



1.2 Kepentingan Kajian 

Tanaman nanas mempunyai potensi yang besar khususnya di Daerah Penampang. Ini 

temyata dengan meningkatnya permintaan untuk buah nanas dalam pasaran tempatan 

mahupun di negeri Sarawak, dan juga di Negara Brunei Darussalam. Ini dikuatkan lagi 

dengan terdapatnya kawasan-kawasan tanah yang sesuai di daerah ini untuk 

penanaman nanas (Jabatan Pertanian Sabah, 2004). Walau bagaimanapun, dalam 

usaha untuk meningkatkan kuantiti dan kualiti buah nanas yang dihasilkan, berbagai 

aspek yang berkaitan dengan penanaman nanas juga perlu dipertingkatkan. Dalam hal 

ini, pengetahuan teknikal para penanam nanas yang berkaitan dengan segala aspek 

penanaman nanas perlu dipertingkatkan. 

Kajian ini dilaksanakan untuk menilai dan mengenalpasti keperluan-keperluan 

latihan para penanam nanas di Kampung Babagon demi untuk meningkatkan 

pengetahuan mereka dalam perkara-perkara yang berkaitan dengan penanaman 

nanas. Para penanam nanas di Kampung Babagon adalah para peserta Projek 

Pengeluaran dan Pemasaran Nanas Babagon anjuran Jabatan Pertanian Sabah. Di 

bawah projek ini, pelaksanaan latihan yang dicadangkan adalah melibatkan latihan 

amali pemprosesan nanas, serta latihan sangkut dan sijil pengendalian makanan. Ini 

bermakna, para penanam nanas tidak ada diberi latihan dalam aspek-aspek yang 

berkaitan dengan penanaman nanas (Jabatan Pertanian Sabah, 2004). 

1.3 Penyataan Masalah 

Hasil pemerhatian awal di beberapa kawasan penanaman nanas di Kampung Babagon, 

didapati bahawa kawasan penanaman nanas tidak diurus secara sistematlk. Ini 

termasuklah dalam penentuan jarak tanaman, pembajaan, penggunaaan racun rumpai, 

dan sebagainya. Keadaan ini berkemungkinan mempengaruhi penghasilan buah nanas 

dari segi kuantiti dan kualiti. 

Para penanam nanas di Kampung Babagon telah bertahun-tahun 

mengusahakan tanaman nanas. Projek Kelompok Pemulihan Kawasan Nanas yang 

dilaksanakan di bawah Pelan Tindakan Pengeluaran, Pemasaran dan Pemprosesan 

Nanas Babagon, Sabah pada tahun 2004 hanya membantu penanam nanas yang 
2 



terlibat untuk pemulihan plot tanaman. Namun begitu, tidak ada strategi pelaksanaan 

dari pihak Jabatan Pertanian Sabah untuk memberikan latihan berkaitan aspek 

penanaman nanas. 

Pada masa yang sama, pelaksanaan Projek Pengeluaran Bahan Tanaman bagi 

membantu Projek Pemulihan Kawasan Nanas yang dijalankan sepanjang tahun 2005 

menyatakan kerja-kerja belahan sulur, semaian, penjagaan dan penyelenggaraan 

dilakukan oleh pihak Jabatan Pertanian (Jabatan Pertanian Sabah, 2004). Namun, 

pihak Jabatan Pertanian seta kat ini masih belum ada lagi memberikan sebarang latihan 

teknikal kepada para penanam nanas di Kampung Babagon. 

Dalam usaha untuk meningkatkan kuantiti dan kualiti buah nanas, pengetahuan 

para penanam nanas terbabit dalam semua aspek berkaitan penanaman nanas perlu 

dipertingkatkan. Untuk ini, satu program latihan teknikal perlu diwujudkan. Sebelum 

program latihan seperti ini dapat diwujudkan, satu kajian perlu dilaksanakan untuk 

menilai dan mengenalpasti aspek latihan yang diperlukan. Dari proses mengenalpasti 

ini, satu ana lisa keperluan latihan akan dibuat untuk membuat satu senarai keutamaan 

sesuatu latihan. Ini dapat dikenalpasti dari soalselidik yang digunakan. Apabila senarai 

keutamaan ini telah disiapkan, maka proses seterusnya ialah merancang struktur 

latihan berkenaan. Perancangan program latihan tidak termasuk dalam kajian yang 

akan dibuat. 

Hasil kajian ini kelak akan digunakan untuk menggubal satu program latihan 

yang teratur dan lengkap untuk para penanam nanas terbabit. Penemuan dari kajian 

ini bolehlah digunapakai sebagai sumber rujukan oleh pihak-pihak tertentu seperti 

Jabatan Pertanian Sabah. 

1.4 Objektif Kajian 

Kajian ini mempunyai tiga objektif utama iaitu; untuk 

a. Mengetahui latarbelakang para peserta Projek Pembangunan Nanas Berkelompok, 

Kampung Babagon. 

b. Mengenalpasti keperluan-keperluan latihan para peserta projek. 

c. Mengetahui hubungan antara latarbelakang para peserta projek dengan tahap 

keperluan latihan mereka. 

1.S Skop Kajian 

Kajian tahap keperluan latihan teknikal ini telah dijalankan di Kampung Babagon. Ini 

adalah kerana kawasan Kampung Babagon merupakan kawasan terbesar penanaman 

nanas dan melibatkan paling ramai petani. Sebahagian daripada mereka ini juga 

terlibat dalam Projek Kelompok Pemulihan Kawasan Nanas anjuran Jabatan Pertanian 

Negeri Sabah bagi tahun 2005. Oi bawah projek ini, para penaman terbabit sebagai 

peserta diberi bantuan baja, racun rumpai, serta beberapa peralatan seperti tangki air 

dan alat penyembur. 

BAB2 

ULASAN PERPUSTAKAAN 

2.1 Aspek-aspek Teknikal Yang Berkaitan Dengan Penanaman Pokok 

Nanas 

Untuk menghasilkan buah nanas dengan kuantiti dan kuaJiti yang terbaik, berbagai 

aspek berkaitan dengan pengurusan tanaman nanas perlu diambilkira dan ditekankan. 

Menurut panduan yang dikeluarkan oleh Lembaga Perindustrian Nanas Malaysia 

(LPNM, 2005), perkara-perkara teknikal yang perlu dilakukan dengan teliti dalam 

pengurusan tanaman nanas adalah penyediaan kawasan, penyediaan bahan tanaman 

iaitu melalui pemilihan sulur yang tepat, jarak penanaman, pengawalan rumpai dan 

serangga perosak, pembajaan yang tepat, penyiraman, aruhan pembungaan, 

manipulasi saiz buah, serta penuaian. 

Dalam penyediaan kawasan, penanaman pokok nanas di Malaysia biasanya di 

atas tanah gam but dan tanah mineral. Pada tanah gam but, saJiran berupa perparitan 

perlu di bina terlebih dahulu untuk menurunkan paras takungan air. 

Dalam penyediaan bahan tanaman, pokok nanas boleh ditanam secara 

vegetatif daripada bahagian tampangnya seperti jambul, sulur tangkai, sulur udara 

atau sulur tanah. Penanaman nanas melalui biji benih hanya dilakukan dalam program 

pembiakbakaan tumbuhan yang memerlukan bantuan pendebungaan secara manual. 

Selain itu, penamanan melalui biji benih kurang digemari oleh penanam nanas kerana 

memerlukan masa yang lama dalam percambahan biji benih. Untuk mendapatkan hasil 

buah yang berkuaJiti, benih yang dipilih dari pokok induk haruslah daripada pokok yang 

sihat dan subur. Pada masa yang sarna, benih haruslah dipilih dari pokok yang 

mempunyai tangkai yang pendek dan tegap. Tujuan pemilihan tangkai yang kuat 



adalah untuk mengelak daripada kejadian patah sulur ketika tumbesaran pokok nanas. 

Selain daripada itu, benih juga dipilih dari pokok nanas yang menghasilkan buah yang 

besar dan berjambul tunggal. 

Dalam penanaman pokok nanas, Lembaga Perindustrian Nanas Malaysia 

(LPNM) menggalakkan penanaman pokok nanas dalam sususan barisan kembar dua. 

Dari segi kepadatan tanaman, pada umumnya kepadatan tanaman tunggal bagi setiap 

kultivar ialah sebanyak 43,500 pokok/ha atau 17,424 pokok/ekar dengan jarak 

tanaman 90cm x 60cm x 30cm (3'x2'xl'). Manakala kaedah amalan kultur dalam 

pengawalan rumpai seperti secara menggunakan tangan, mencabut, memotong, 

menajak dan sungkupan telah di aplikasi sejak dahulu lagi. Untuk mengurangkan 

pengawalan rumpai secara manual, kaedah penggunaan racun kimia digunakan 

sebelum penanaman pokok nanas. 

Panduan penanaman nanas yang dikeluarkan oleh Lembaga Perindustrian 

Nanas Malaysia (LPNM) menyatakan bahawa satu formulasi am bajaan, jadual dan 

kadar pembajaan untuk tanaman nanas telah ditentukan. Secara umumnya, 

pembajaan boleh dilakukan secara semburan atau tabur. Selain itu, pokok nanas tidak 

memerlukan penyiraman yang kerap. Penulis Bartholomew et a/., (1994) menjelaskan 

bahawa pokok nanas dapat menyesuaikan dalam keadaan tekanan kemarau. Oleh itu, 

kepentingan dalam penyiraman pokok nanas adalah kurang. 

Pokok nanas yang menjalankan pendebungaan semulajadi akan mengalami 

pendebungaan pada 12-18 bulan selepas ditanam. Pembungaan pada pokok nanas 

adalah tidak seragam, dan memerlukan proses kematangan buah yang seragam serta 

waktu penuaian yang seragam bagi mengelakkan penghasilan buah di luar waktu 

puncak musim buah nanas. Lembaga Perindustrian Nanas Malaysia (LPNM) 

menyatakan bahawa nanas merupakan tanaman yang peka terhadap bahan-bahan 

kimia pengawalatur pertumbuhan. Jenis bahan kimia yang dipakai untuk tujuan 

pengaruhan pembungaan pada pokok nanas adalah hormon pembungaan pil NAA, 

cecair NAA (Planofix), Ethaphon (Etherel), dan Asetilena (Kalsium Karbaid). Whiley et 

a/., (1996) turut mempercayai bahawa agen aruhan yang sering digunakan dalam 

aruhan pembungaan pada pokok nanas adalah seperti asid naphthaleneacetic, 

ethaphon, dan kalsium karbaid. 

Masa berkesan untuk tujuan aruhan pada pokok nanas yang disyorkan oleh 

Lembaga Perindustrian Nanas Malaysia (LPNM) adalah pada waktu malam. Selain itu, 

aktiviti pengaruhan juga boleh dilakukan pada awal pagi dan lewat petang. Manakala, 

pokok nanas yang sihat dan subur sahaja dipilih untuk pengaruhan yang mempunyai 

35-40 daun segar dan berfungsi. Pokok nanas juga hanya boleh diaruh ketika satu 

bulan selepas pembajaan pada pokok dijalankan. Pokok nanas akan mula berbunga 

dengan mengeluarkan bunga permulaan berwarna merah selepas 45-60 hari aruhan 

dijalankan. 

Tujuan memanipulasi saiz buah nanas adalah untuk meningkatkan saiz buah 

dengan membantutkan tumbesaran jambul nanas seterusnya tumbesaran buah dapat 

dipergiatkan. Selain itu penggunaan hormon bagi memanipulasi buah adalah untuk 

mengeraskan kulit buah bagi mengelakkan kecedaraan semasa dan selepas tuai. 

Tambahan pula, hormon manipulasi buah menghasilkan isi nanas yang padat untuk 

menambahkan ketahanan daripada kecederaan pada buah nanas ketika pemunggahan 

buah selepas tuai. Secara umumnya, buah nanas akan mula dituai apabila 

memperlihatkan ciri-ciri kemasakan pad a warna kulit (LPNM). 

Umumnya, persamaan dari segi aspek-aspek teknikal pengurusan tanaman bagi 

berbagai jenis tanaman adalah sarna. Kajian yang telah dijalankan oleh Dissanayake 

(1980) dalam menilai keperluan latihan pekebun kecil tanaman getah, beliau 

mendapati aspek-aspek teknikal yang penting dalam penanaman getah termasuklah 

kawalan penyakit, pembajaan, pengawalan rumpai, penanaman tanaman sampingan, 

teknik penorehan, penanaman tumbuhan tutup bumi, langkah penanaman getah, 

pemuliharaan tanah, dan pemprosesan getah. 

2.2 Konsep Latihan Dan Keperluan Latihan 

Kepentingan dalam menjalankan latihan telah lama dikenalpasti. Terdapat pelbagai 

pendekatan dalam melaksanakan pemindahan maklumat dan pengetahuan. Salah satu 

proses pemindahan maklumat adalah melalui latihan. Prasad et a/., (1996) 

mempercayai bahawa latihan adalah satu mekanisme yang penting dalam proses 

pemindahan teknologi dan seterusnya memperbaikkan setiap peringkat dalam sumber 

manusia. Perbezaan yang dikenalpasti antara latihan dan pendidikan adalah di mana 

latihan mempunyai hubungkait dengan pembangunan, manakala pendidikan ialah 

berkaitan dengan akademik serta program-program diploma mahupun ijazah. Definisi 

latihan secara ringkasnya adalah satu aktiviti yang mampu mengubah kelakuan 

manusia. 

Pelbagai pendapat terhadap definisi latihan dan tujuan latihan telah di 

kenalpasti. Menurut Bloisi (2007), latihan ditakrifkan sebagai suatu proses yang 

dirancang untuk mengubah sikap, pengetahuan, atau keterampilan perilaku melalui 

pengalaman belajar untuk mencapai prestasi yang berkesan dalam suatu kegiatan atau 

pelbagai aktiviti. Latihan bertujuan untuk mengembangkan keupayaan individu dan 

untuk memenuhi kehendak dalam menjalankan kerja semasa mahupun masa depan 

organisasi. Penyataan definisi oleh Bloisi ini disokong oleh penulis Jinks (1979) yang 

mendefinisikan latihan sebagai satu prosedur dalam organisasi yang membawa ke arah 

perubahan perilaku untuk tujuan tertentu. Tiga kawasan utama yang terlibat adalah 

kemahiran, pengetahuan dan sikap. Manfaat daripada menjalankan latihan sistematik 

adalah untuk mengurangkan masa belajar dan seterusnya ketika kemahiran dan 

pengetahuan secara sistematik diajar, peserta latihan akan dibawa ke prestasi yang 

lebih cekap dan cepat. 

Walaubagaimanapun, terdapat perbezaan dari segi istilah latihan yang 

dikemukakan oleh seorang penulis Deb (2006) yang menyatakan latihan adalah satu 

percubaan yang sistematik dan terancang dalam peningkatan pengetahuan dan 

kemahiran, atau untuk mengubah perilaku melalui suatu proses pembelajaran. Ini 

bermaksud latihan adalah suatu alat penting yang mampu membuatkan individu 

melaksanakan tugasan dengan lebih tegas, efektif dan lebih berdedikasi. Laird (1985) 

berpendapat bahawa latihan secara dasarnya menitikberatkan peningkatan 

keberkesanan individu serta sumbangan ke arah produktiviti organisasi. Pendapat Laird 

di sokong oleh penulis Bambrough (1994) di mana menyatakan latihan membolehkan 

potensi individu dapat dikembangkan dengan lebih tinggi seterusnya dapat 

menyumbangkan ke arah kejayaan suatu organisasi. Beliau turut membincangkan 

manfaat latihan yakni meningkatkan prestasi serta kualiti kerja, dapat mengurangkan 

pembaziran dari segi masa dan kewangan, serta memenuhi kepuasan bekerja. 

Dalam buku penulisan Prasad et a/., (1996), penulis mempercayai objektif 

utama latihan adalah untuk mencapai perubahan sikap ke arah peningkatan 

produktiviti serta kualiti pelaksanaan kerja. Sikap atau keterampilan seorang individu 

akan mempengaruhi hasil suatu kerja yang dilaksanakan. McClelland (2002) 

menyatakan bahawa kepentingan latihan bukan sahaja dalam meningkatkan 

produktiviti tetapi latihan turut membantu memotivasi serta merangsang para pekerja 

dengan menjelaskan bagaimana pentingnya tugas malahan memberikan segala 

informasi dalam pelaksanaan tugas dengan efektif. 

Penyataan McClelland (2002) ini boleh disokong oleh penyataan masalah yang 

dikemukan oleh Hashemi et a/., (2001) di mana satu pengetahuan dan maklumat serta 

pengetahuan teknikal perlu diketahui oleh para petani dalam pengurusan serangan 

serangga perosak dalam tanaman. Meskipun informasi ada pada para petani, mereka 

berkemungkinan tidak dapat menerima dan menganalsis informasi sebaik mungkin 

disebabkan tidak mempunyai asas pengetahuan yang diperlukan. Oleh yang demikian, 

masalah ini mampu diselesaikan dengan adanya latihan yang dijalankan. 

Penulis Kroehnert (1990) berpendapat bahawa keperluan latihan wujud apabi/a 

terdapat jurang di antara keper/uan individu melaksanakan tugas dengan berkesan dan 

pengetahuan yang sedia ada. Turut menyuarakan pendapat tentang keperluan latihan 

ialah Laird (1985) yang menyatakan keperluan latihan wujud apabila seorang pekerja 

kurang pengetahuan atau kemahiran dalam melaksanakan tug as dengan efektif. Oleh 

itu, keperluan latihan akan timbul sekiranya didapati seorang individu masih belum 

menguasai pengetahuan dan pengalaman dalam mengendalikan tugas dengan lebih 

berkesan. 

Menurut Bloisi (2007), pelaksanaan program latihan perlu menjalani enam 

proses yang sistematik dimulakan dengan: 1) Analisa Keperluan Latihan; 2) 

Penerimaan para peserta latihan; 3) Suasana pembelajaran; 4) Kaedah latihan; 5) 

Aplikasi kemahiran yang baru; dan 6) Proses penilaian. Sementara itu, penulis Joe 

(1994) menggambarkan latihan dalam enam fasa iaitu: 1) Menentukan sasaran 

keperluan latihan; 2) Menentukan kaedah pendekatan latihan; 3) Menghasilkan alat 

pembelajaran; 4) Mengaplikasi teknik latihan; 5) Membuat penghitungan keputusan; 

dan 6) Memantau serta mengikuti perkembangan hasil latihan. Dengan meJihat kepada 

fasa-fasa yang di utarakan oleh para penulis, jelas menyatakan bahawa Analisis 

Keperluan Latihan adalah permulaan dalam memastikan program latihan dijalankan 

dengan sempurna. 

2.3 Analisis Keperluan Latihan 

Pelaksanaan sesuatu program latihan akan mendatangkan kerugian dari segi masa, 

tenaga, dan kewangan sekiranya program latihan terhadap kumpulan sasaran adalah 

tidak relevan. Salah satu kuncl utama dalam menentukan masalah yang diperlukan 

dalam pelaksanaan latihan adalah dengan memastikan pelaksanaan latihan yang tepat. 

Abdul Rahim (1992) menjelaskan bahawa diagnosis yang teliti adalah penting untuk 

mengenalpasti keperluan latihan bagi mendapatkan hasil latihan yang efektif serta 

relevan. 

Analisa keperluan adalah satu usaha yang sistematik bagi mengumpul 

maklumat dan pendapat terhadap suatu penyataan masalah daripada sumber. Analisa 

keperluan dilakukan melalui beberapa kaedah iaitu temubual, peninjauan, dan interaksi 

dalam kumpulan. Menurut pandangan Rossett (2002), analisa keperluan latihan 

terhadap satu masalah atau inovasi, serta penggabungan data dan pendapat dari 

pelbagai sumber, adalah perlu untuk membuat keputusan yang efektif atau cadangan 

mengenai pelaksanaan tindakan selanjutnya. Bagi penulis Rae (1991), suatu aspek 

yang menggalakkan pelaksanaan Analisa Keperluan Latihan adalah pertimbangan 

persepsi keperluan latihan yang diperlukan oleh peserta latihan. Oleh itu, keperluan 

aspek latihan perlu dikenalpasti bagi mencapai objektif sebenar individu untuk 

menyertai program latihan. 

Analisa keperluan latihan dapat membantu mengenalpasti aspek kemahiran 

tertentu yang diperlukan untuk meningkatkan prestasi dan produktivi kerja. Penulis 

Wilson (1994) menyuarakan pendapat bahawa mengenalpasti keperluan latihan 

bermaksud membuat pertimbangan terhadap kehendak organisasi, pelanggan dalam 

organisasi serta keperluan individu yang akan dilatih. " .. .Tujuan pelaksanaan proses 

ana lisa keperluan latihan adalah untuk memperoleh makJumat yang tepat, sahih, dan 

boleh dipercayai. Oleh kerana itu,penekanan yang lebih perlu difokuskan ke arah 

kaedah peniJaian keperluan bagi mengumpul makJumat yang diperlukan ... '~ Goldstein 

(1993). 

Manfaat yang diperoleh daripada pelaksanaan analisis keperluan latihan 

qinyatakan dalam buku penulisan Sheal (1989) iaitu kajian keperluan latihan dapat 

menyediakan maklumat yang penting daripada peserta latihan. Selain itu, ia dapat 

menyediakan penghitungan yang efektif dalam melaksanakan program latihan. Suatu 

kajian keperluan latihan perlu mengkaji keperluan yang tepat. Ini dapat menghasilkan 

suatu maklumat yang boleh membantu dalam mengukur keberkesanan latihan yang 

dilaksanakan. Sekiranya kajian keperluan latihan tidak dilaksanakan dengan sempuma, 

kesemua perkara yang tidak diperlukan akan cenderung untuk di ajar waktu sesi 

latihan. Tambahan pula, sekiranya kajian keperluan tidak dijalankan, program latihan 

tidak dapat memenuhi kehendak keperluan para peserta latihan. Ini secara tidak 

langsung program latihan itu sendiri gaga I disempumakan secara efektif. 

Pelbagai senarai tentang kaedah untuk mengenalpasti keperluan latihan telah 

dibincang oleh beberapa penulis Sparhawk (1994) menerangkan bahawa analisis 

keperluan latihan melibatkan enam tindakan: 1) Mengkaji situasi semasa di mana 

menghuraikan gambaran sebenar situasi; 2) Menggambarkan situasi masa hadapan 

selepas tindakan pembetulan hasil daripada pelaksanaan latihan; 3) Proses 

pengumpulan maklumat secara sistematik melalui kumpulan sasaran yang tepat; 4) 

Menyusun makJumat yang diperoleh untuk menggambarkan isu yang diutarakan; 5) 

Berkongsi hasil kajian melalui penghuraian rumusan isu serta cadangan tindakan 

penyelesaian; dan 6) Membuat keputusan untuk tindakan selanjutnya dalam membina 

pelan tindakan. Analisis keperluan latihan yang melibatkan enam proses turut 

dibincangkan dengan lebih ringkas oleh penulis Deb (2006) yang menyatakan langkah 

yang terlibat dalam mengenalpasti keperluan latihan adalah: 1) Mengenalpasti 

masalah; 2) Merangka analisis keperluan; 3) Mengumpul data terhadap keperluan; 4) 

Analisis data; 5) Pengagihan maklumbalas daripada hasil analisis; serta 6) 

Membangunkan pelan tindakan. Pepper (1992 ) telah mengemukakan beberapa proses 

yang perlu dilakukan untuk menghasilkan program latihan dalam perkhidmatan yang 

berkesan iaitu: 1) Mengenal pasti keperluan latihan; 2) Menentukan langkah-Iangkah 

yang perlu diambil dan kaedah latihan yang hendak digunakan; 3) Menyenaraikan reka 

bentuk aktiviti latihan; 4) Melaksanakan latihan seperti yang dirancang; dan 5) Menilai 

kesan latihan ke atas pelatih dan juga organisasi. 

Proses mengenalpasti keperluan latihan secara umumnya boleh di kategorikan 

dalam tiga langkah iaitu: 1) Pengumpulan maklumat; 2) Pencaruman maklumat; dan 

3) Membangunkan pelan tindakan latihan. Ringkasan yang melibatkan langkah dalam 

analisis keperluan latihan ini turut diterangkan dalam buku penulisan Barbazette (2006) 

yang mencadangkan kajian keperluan latihan adalah suatu proses dalam tiga fasa 

iaitu: 1) Mengumpul maklumat melibatkan mengumpul segala data atau 

membangunkan maklumat; 2) Mencarum dan merumus kesimpulan melalui hasil 

analisis maklumat; dan 3) Mencipta pelan latihan bagi tujuan meningkatkan 

persembahan kerja. 

Dalam buku penulisan Prasad et aI., (1996), kumpulan beliau telah 

menyenaraikan kaedah-kaedah yang boleh digunakan untuk menilai keperluan latihan 

teknikal sebelum pelaksanaan program latihan. Ini termasuklah kaedah pemeriksaan, 

peninjauan situasi, dan perbincangan secara individual ataupun kelompok. Keperluan 

latihan oleh para petani mampu dikenalpasti dengan menjalankan satu kajian tentang 

keperluan latihan. Kajian keperluan latihan dijalankan bagi menjamin pelaksanaan 

sesuatu program latihan adalah relevan terhadap individu-individu yang bakal 

mengikuti latihan. Dalam pada itu, dapat disimpulkan bahawa segala aktiviti yang 

dirancang dalam program latihan akan menjadi lebih efektif sekiranya kajian terhadap 

keperluan latihan dijalankan. 

Kajian melalui borang kaji selidik adalah kaedah peninjauan yang sering 

digunakan bagi mengenalpasti keperluan latihan sebelum pelaksanaan program latihan 

dijalankan. Borang soal selidik adalah kajian yang bertulis bagi memperoleh informasi 

daripada sumber. Borang soal selidik disediakan berdasarkan objektif, diagihkan kepada 

